
         R  E P U  B  L  I  K  A    E    S  H  Q  I  P  Ë  R  I  S  Ë  
      KËSHILLI BASHKIAK
V E N D I M

Nr. 34, datë 06.04.2022

“PËR
KRIJIMIN E LEHTËSIRAVE FISKALE NDAJ BIZNESIT PËR VITIN 2022”

Në mbështetje të nenit 8, pika 2, nenit 9, pika 1, nënpika 1.1, shkronja “b”, nenit 24, nenit 29, pika 1, nenit 54, nenit 55, pikat 2 dhe 6, të ligjit nr. 139/2015, “Për vetëqeverisjen vendore” të ndryshuar, nenit 113, të ligjit nr.44/2015, “Kodi i Procedurave administrative i Republikës së Shqipërisë”, ligjit nr. 68/2017, “Për financat e vetëqeverisjes vendore”, ligjit nr. 9632, datë 30.10.2006, “Për sistemin e taksave vendore”, të ndryshuar, vendimit nr. 158, datë 26.12.2019, të Këshillit Bashkiak “Për miratimin e sistemit të taksave dhe tarifave vendore në qytetin e Tiranës”, të ndryshuar, shkresës me nr.prot 11731 datë 24.03.2022 me objekt “Kërkesë për shtyrjen e afatit ligjor të likujdimit të taksave dhe tarifave vendore për vitin 2022”,  të Drejtorisë së Përgjithshme të Taksave dhe Tarifave Vendore, me propozim të kryetarit të Bashkisë, Këshilli Bashkiak,
V E N D O S I:

1. Shtyrjen e afatit të pagesës për tarifën e pastrimit, taksën e tabelës dhe taksën e përkohshme të infrastruktures arsimore për në datën 20 maj 2022. 

2. Shtyrjen e afatit të pagesës së këstit të parë për taksat mbi pasurinë e paluajtshme, përkatësisht, taksa mbi ndërtesën, taksa mbi truallin dhe taksa mbi tokën bujqësore për në datën 20 maj 2022. 
3.Shtyrjen e afatit të pagesës së këstit të dytë për taksat mbi pasurinë e paluajtshme, përkatësisht, taksa mbi ndërtesën, taksa mbi truallin dhe taksa mbi tokën bujqësore për në datën 31 korrik 2022.

4. Ngarkohet Drejtoria e Përgjithshme e Taksave dhe Tarifave Vendore dhe Drejtoria e Përgjithshme e Menaxhimit Financiar për zbatimin e këtij vendimi. 
Ky vendim hyn në fuqi sipas parashikimeve të pikës 6 të nenit 55 të ligjit nr. 139/2015 “Për vetëqeverisjen vendore”, të ndryshuar. 

